
ინსტრუქცია 

დავალება არჩევითი პასუხებით (№1-24, 30.1-30.2) 

თითოეულ კითხვას თან ახლავს ოთხი სავარაუდო პასუხი. მათგან მხოლოდ ერთია სწორი. 

პასუხების ფურცელზე სწორი პასუხის შესაბამის უჯრაში დასვით X ნიშანი. თუ გსურთ 

მონიშნული პასუხის გადასწორება, მთლიანად გააფერადეთ უჯრა, რომელშიც დასვით X ნიშანი 

და შემდეგ მონიშნეთ პასუხის ახალი ვარიანტი. გადასწორებულ  პასუხს ხელმეორედ ვერ 

აირჩევთ. თითოეული დავალება 1 ქულით ფასდება. 

(1) 1. რომელი დებულება არ შეესაბამება საქართველოს კონსტიტუციას?  

ა) საქართველო არის დემოკრატიული რესპუბლიკა; 

ბ) საქართველო არის სამართლებრივი სახელმწიფო;  

გ) საქართველო არის მონარქიული რესპუბლიკა; 

დ) საქართველო არის სოციალური სახელმწიფო. 

(1) 2.  საქართველოს კანონმდებლობის თანახმად, მოსამართლე თავის საქმიანობაში ემორჩილება: 

I. პოლიტიკურ დაკვეთას;  

II. კონსტიტუციასა და კანონს; 

III. პრემიერ მინისტრსა და მთავრობას. 

 

ა) მხოლოდ I; 

ბ) მხოლოდ II; 

გ) მხოლოდ III; 

დ) სამივე. 

(1) 3. ჩამოთვლილი ქვეყნებიდან რომელია ფედერაციული სახელმწიფო:   

ა) კანადა;  

ბ) ბელგია;   

გ) ბულგარეთი;  

დ) საფრანგეთი. 

(1) 4. კრისტოფერ მურის მოდელის მიხედვით, რა არის სტრუქტურული კონფლიქტის გამომწვევი 

მიზეზი? 

ა) შეუთავსებელი პოზიციები და მათზე ყურადღების გამახვილება; 

ბ) რესურსებისა და ძალაუფლების არათანასწორი გადანაწილება; 

გ) გადაუმოწმებელი ინფორმაციის ადვილად ნდობა; 

დ) ძლიერი ემოციების უკონტროლო გამოვლინება. 

(1) 5. ჩამოთვლილთაგან რომელი პრინციპი უქმნის საფრთხეს მდგრად განვითარებას? 

ა) გარემოზე ზრუნვა და მისი კონსერვაციის უზრუნველყოფა;  

ბ) ეკონომიკური განვითარება სოციალური თანასწორობის ხელშეწყობით; 

გ) გადაწყვეტილებების მიღება მომავალი თაობების საჭიროებების გათვალისწინებით;  

დ) რესურსების უმოკლეს ვადაში ათვისება ყველა მოთხოვნილების დასაკმაყოფილებლად. 

(1) 6. რომელია დამოუკიდებელი ორგანო, რომელიც არ მიეკუთვნება სახელმწიფო ხელისუფლების 

არც ერთ შტოს? 

ა) სახალხო დამცველი; 

ბ) სააპელაციო სასამართლო; 

გ) ეროვნული უსაფრთხოების საბჭო; 

დ) საპატრულო პოლიციის დეპარტამენტი. 

 

 

 

 

 

 



8 
 

(1) 7. რა სახელით არის ცნობილი ტრანსნაციონალური ორგანიზებული დანაშაულის წინააღმდეგ 

გაერთიანებული ერების კონვენციის ოქმი ,,ადამიანების, განსაკუთრებით ქალებისა და ბავშვების 

ტრეფიკინგის თავიდან აცილების, აღკვეთისა და დასჯის შესახებ“?   

ა) ჰააგის ოქმი; 

ბ) ჟენევის ოქმი; 

გ) მილანის ოქმი; 

დ) პალერმოს ოქმი. 

(1) 8. სქემა ასახავს მოქალაქისა და სახელმწიფოს უფლება-მოვალეობებს. რა უნდა ეწეროს კითხვის 

ნიშნის ნაცვლად? 

 

 

უფლებები 

 

 

მოვალეობები 

 

მო
ქა

ლ
აქ

ე 

 

 

? 

 

 

გადასახადების გადახდა 

ჯანსაღ გარემოში ცხოვრება 

 

კულტურის ძეგლებისა და გარემოს 

გაფრთხილება 

სა
ხ

ელ
მწ

ი
ფ

ო
 სამართლებრივი დავების 

განხილვა 

სამართლიანი და დამოუკიდებელი 

სასამართლოს უზრუნველყოფა 

სამხედრო სამსახურში გაწვევა  

ქვეყნის უსაფრთხოების დაცვა 

 

 

 

 

ა) კანონების მიღება;  

ბ) გადასახადების აკრეფა; 

გ) ქვეყნის მართვაში მონაწილეობა; 

დ) კანონის დამრღვევთა გამოვლენა 

და დასჯა.  

(1) 9. როგორ ხასიათდება მრავალფეროვნების მართვის ფორმა - სეგრეგაცია?   

ა) საზოგადოებაში განსხვავებული ნიშნების მქონე უმცირესობების შერევა უმრავლესობაში; 

ბ) განსხვავებული ნიშნების მქონე საზოგადოებრივი ჯგუფების ან ადამიანების გარიყვა, 

განცალკევება; 

გ) განსხვავებული ნიშნების მქონე საზოგადოებრივი ჯგუფების ერთიან კულტურულ 

ჩარჩოებში მოქცევა; 

დ) საზოგადოებაში განსხვავებული ნიშნების მქონე ჯგუფების თანამშრომლობა საერთო 

ინტერესების საფუძველზე. 

(1) 10.  რა ეწოდება საშემოსავლო გადასახადის იმ სახეს, რომლის დროსაც მაღალშემოსავლიანი და 

დაბალშემოსავლიანი გადამხდელები იბეგრებიან ერთნაირი განაკვეთით? 

ა) პროგრესული გადასახადი;  

ბ) რეგრესული გადასახადი;  

გ) პროპორციული გადასახადი; 

დ) არაპროპორციული გადასახადი. 

(1) 11.  ჩამოთვლილთაგან რომელია ხელისშემშლელი პირობა სისხლის სამართლის პროცესში ნაფიც 

მსაჯულად მონაწილეობისათვის?  

I. ფლობს სახელმწიფო ენას და ფსიქიკური მდგომარეობა არ უშლის ხელს, შეასრულოს ნაფიცი 

მსაჯულის მოვალეობა;  

II. საქართველოს საარჩევნო ადმინისტრაციის მიერ შეყვანილია ამომრჩეველთა ერთიან სიაში; 

III. ირიცხება საქართველოს შეიარაღებულ ძალებში. 

 

ა) მხოლოდ I  და II;  

ბ) მხოლოდ III; 

გ) მხოლოდ II; 

დ) არც ერთი. 

(1) 12. რომელი მსჯელობა გადმოსცემს მართებულად აბრაამ მასლოუს ადამიანის მოთხოვნილებების 

იერარქიის ძირითად შინაარსს?   

ა) ყველა ადამიანი განუწყვეტლივ ცდილობს დაიკმაყოფილოს საკუთარი მოთხოვნილებები. იმისათვის, 

რომ ადამიანმა შეძლოს უმაღლესი მოთხოვნილებების დაკმაყოფილება, საჭიროა ჯერ იერარქიულად 

ყველაზე დაბალი მოთხოვნილებების მეტ-ნაკლებად დაკმაყოფილება;   

ბ) თითოეულ ადამიანს სურს საზოგადოებაში თვითრეალიზაცია, თუმცა ყველა ამას ვერ ახერხებს. თუ 

ადამიანი ერთხელ მაინც შეძლებს იერარქიულად უმაღლესი მოთხოვნილებების დაკმაყოფილებას, მას 

უქრება დაბალი მოთხოვნილებების დაკმაყოფილების სურვილი;   

გ) თითოეული ადამიანისათვის საზოგადოება განსაზღვრავს მოთხოვნილებების იერარქიას. თუ 

ცალკეული ინდივიდისათვის შექმნილია ყველა პირობა, რომ მან დაიკმაყოფილოს იერარქიულად დაბალი 

მოთხოვნილებები, ეს იძლევა გარანტიას, რომ უმაღლესი ღირებულებების დაკმაყოფილებასაც შეძლებს; 

დ) ცალკეული ადამიანები განსხვავებული ღირებულებებით ცხოვრობენ, შესაბამისად, მათი 

მოთხოვნილებების იერარქიაც რადიკალურად განსხვავდება. იმისათვის, რომ ადამიანმა უმაღლესი 

მოთხოვნილების დაკმაყოფილება შეძლოს, საჭიროა ყველა მოთხოვნილების დაკმაყოფილებაზე 

ერთდროულად იზრუნოს. 

(1) 13. რომელი მსჯელობა წარმოაჩენს დემოკრატიის უარყოფით მხარეს? 

ა) დემოკრატია მოქალაქეებს შესაძლებლობას აძლევს, ჩაერთონ გადაწყვეტილების მიღების 

პროცესში, როგორც არჩევნებში ხმის მიცემით, ასევე ამა თუ იმ თანამდებობის დაკავებით და 

საზოგადოებრივ განხილვებში მონაწილეობით;  

ბ) დემოკრატიული პრინციპები ამყარებს ისეთ ფუნდამენტურ უფლებებს, როგორებიცაა სიტყვის, 

შეკრებისა და რელიგიის თავისუფლება, რაც ინდივიდს იცავს ჩაგვრისაგან და უზრუნველყოფს 

განსხვავებული შეხედულებების თანაარსებობას; 

გ) დემოკრატია ქარიზმატულ ლიდერებს შესაძლებლობას აძლევს პოპულიზმისა და 

დეზინფორმაციის საშუალებით გავლენა იქონიონ მოქალაქეთა ემოციებსა და მათ პოლიტიკურ 

არჩევანზე, რითაც მოიპოვებენ ძალაუფლებას;  

დ) დემოკრატია უზრუნველყოფს ძალაუფლების გადაცემას მშვიდობიანი გზით მაშინაც კი, როდესაც 

საზოგადოებაში განსხვავებული და ცვალებადი შეხედულებები არსებობს გარკვეულ სოციალურ თუ 

პოლიტიკურ საკითხებზე. 

(1) 14. ფიზიკურის მსგავსად, ადამიანური ----------- დროთა განმავლობაში განიცდის ,,ცვეთას", რაც 

გულისხმობს იმას, რომ ის უნარები, ცოდნა და შესაძლებლობები, რომლებსაც ადამიანი ფლობს, 

უკვე აღარ აკმაყოფილებს საწარმოო მოთხოვნებს და საჭირო ხდება ახალი უნარების ათვისება. 

ა) ინფლაცია;  

ბ) კაპიტალი; 

გ) საქონელი; 

დ) ინვესტიცია. 

(1) 15. თანამედროვე დემოკრატიულ სახელმწიფოში ხალხის ნებაზე და არჩევნების შედეგად 

მიღებულ მხარდაჭერაზეა დამოკიდებული ხელისუფლების ---------- ხარისხი. ხელისუფლების 

წამოწყებები მით უფრო წარმატებულია, რაც უფრო დიდი პასუხისმგებლობით ეკიდება იგი 

საქმეს და დიდია ხალხის მხარდაჭერა.       

ა) დელეგირების; 

ბ) კოლეგიალობის;  

გ) ლეგიტიმურობის; 

დ) დისკრედიტირების. 

(1) 16.  რა მოვლენაა ასახული მოცემულ ილუსტრაციაზე?   

 

 

 

 

 

ა) ტირანია; 

ბ) კორუფცია;    

გ) ქალთა ემანსიპაცია; 

დ) კანონის უზენაესობა. 

(1) 17. გაეცანით სიტუაციას და უპასუხეთ ქვემოთ მოცემულ კითხვას: 

 

საქართველოს ერთ-ერთ ქალაქში იმართებოდა სკოლის მოსწავლეთა საპროტესტო აქცია, 

რომლის მიზანი განათლების სფეროში არსებული ზოგიერთი პრობლემის მიმართ 

საზოგადოების ყურადღების მიპყრობა იყო. აქციის დაწყებიდან ცოტა ხანში მოზარდებს 

მიმართა იქვე მყოფმა პოლიციელმა და მათ აქციის შეწყვეტისაკენ მოუწოდა. მოზარდებმა აქცია 

განაგრძეს, რის გამოც პოლიციელმა ერთ-ერთი მათგანი დააკავა, დანარჩენებს კი მათ ხელთ 

არსებული პოსტერები ჩამოართვა.  

მოცემული სიტუაციის რომელი შეფასებაა სამართლებრივი თვალსაზრისით მართებული?  

ა) პოლიციის ქმედება არ იყო გამართლებული, რამდენადაც პოლიციელს არ აქვს უფლება 

დააკავოს არასრულწლოვანი, ან დაშალოს რომელიმე აქცია; 

ბ) პოლიციელი მოიქცა სწორად, ვინაიდან მოზარდების საქმე სწავლა-განათლების მიღებაა, 

ხოლო აქციის გამართვის უფლება მათ მხოლოდ სკოლის დამთავრების შემდეგ აქვთ; 

გ) პოლიციელი არ მოიქცა სწორად, ვინაიდან აქციის გამართვის საკითხს არა რიგითი 

პოლიციელი, არამედ კანონი არეგულირებს. თუკი მოზარდები კანონს არ არღვევდნენ, აქციის 

დაშლის უფლება პოლიციას არ ჰქონდა; 

დ) პოლიციის ქმედება გამართლებულია, ვინაიდან მოქალაქე ვალდებულია დაემორჩილოს 

პოლიციელის ნებისმიერ მოთხოვნას, რადგან მისი უფლებამოსილება შეუზღუდავია.  

(1) 18. დიაგრამაში მოცემულია ,,კავკასიის ბარომეტრის“ 2021 წლის პროცენტული მონაცემები 

საქართველოს შინამეურნეობებში ინტერნეტის გამოყენების სიხშირის შესახებ:    

რომელი მსჯელობა შეესაბამება დიაგრამის მონაცემებს? 

ა) საქართველოს სოფლებში  ინტერნეტს ძირითადად კვირაში მხოლოდ ერთხელ იყენებენ;  

ბ) საქართველოს ქალაქებსა და სოფლებში ინტერნეტს თანაბარი რაოდენობის მომხმარებელი ჰყავს; 

გ) დედაქალაქში უფრო ნაკლებად მოიხმარენ ინტერნეტს ყოველდღიურად, ვიდრე საქართველოს 

სხვა ქალაქებსა და სოფელში; 

დ) დედაქალაქში ინტერნეტს ყველაზე მეტი მომხმარებელი ჰყავს, თუმცა სოფელთან შედარებით,  

მაღალია პროცენტული მაჩვენებელი იმ ხალხისა, რომლებმაც არ იციან, რა არის ინტერნეტი. 

(1) 19. დავალებაში მოცემულია 2021 წლის მონაცემები ახალგაზრდობის სააგენტოს მიერ 

ჩატარებული ახალგაზრდების საჭიროებების კვლევიდან:  

  

 გამოკითხულთა 41% თავიანთ მუნიციპალიტეტში არსებული გართობა-დასვენების 

შესაძლებლობებით უკმაყოფილოა. 

 რესპონდენტთა 31% უკმაყოფილოა მუნიციპალიტეტში კულტურულ-შემოქმედებითი საქმიანობის 

შესაძლებლობით, კმაყოფილებას კი მხოლოდ 32% გამოთქვამს. საინტერესოა, რომ უკმაყოფილებას 

უფრო მეტი 18-29 წლის ახალგაზრდა გამოთქვამს, ვიდრე - 14-17 წლის ახალგაზრდა.  

 კვლევის თანახმად, გამოკითხული ახალგაზრდები ყველაზე ხშირად დროს მეგობრებთან ერთად 

ატარებენ (66%), კითხულობენ წიგნს (45%), უსმენენ მუსიკას (44%) და უყურებენ ტელევიზორს (26%).  

 გამოკითხულ ახალგაზრდებს ყველაზე ხშირად თავიანთ მუნიციპალიტეტში ახალგაზრდული 

კლუბისა (41%) და კინოთეატრის (40%) არსებობა სურთ. ასევე ხშირად დასახელდა ატრაქციონების 

პარკის (30%), ბანაკებისა (29%) და სკვერების/ბაღების (27%) არსებობის/ფუნქციონირების სურვილი.  

 რესპონდენტთა 44%-ის თქმით, თავიანთ მუნიციპალიტეტში ახალგაზრდებისათვის ფიზიკური 

სივრცე არ არსებობს. 

რომელი მსჯელობა შეესაბამება კვლევის მონაცემებს?   

ა) მუნიციპალიტეტებში მოზარდები ყველაზე მეტ დროს ახალგაზრდულ კლუბებსა და 

წიგნების კითხვაში ატარებენ; 

ბ) გამოკითხულთა უმეტესობა კმაყოფილია კულტურულ-შემოქმედებითი საქმიანობის 

შესაძლებლობებით, რაც მეტწილად მუნიციპალური კინოთეატრების დამსახურებაა; 

გ) კვლევის მიხედვით, მუნიციპალიტეტებში ყველაზე მეტად 18-29 წლის ახალგაზრდების 

ინტერესებია დაკმაყოფილებული; 

დ) გამოკითხულთა მესამედზე მეტი უკმაყოფილოა მუნიციპალიტეტებში გართობა-დასვენების 

შესაძლებლობებით და ყველაზე ხშირად დროს მეგობრებთან ერთად ატარებს.  

(1) 20. ყურადღებით გაეცანით ამონარიდს სტატიიდან და უპასუხეთ კითხვას:   

უკანასკნელ წლებში მცენარეული დიეტების პოპულარობა ძალიან გაიზარდა. ბევრი ადამიანი 

მისდევს ამ დიეტებს ცხოველთა კეთილდღეობის, გარემოსდაცვითი თუ პირადი ჯანმრთელობის 

გაუმჯობესების მოტივებით. ზოგიერთის აზრით, მცენარეულ დიეტებს საკმარისი საკვები 

ღირებულება აქვს და, ამას გარდა, ის ძალიან მრავალფეროვანი და გემრიელია. თუმცა, ზოგი 

მიიჩნევს, რომ ადამიანი ბუნებრივად ხორცის მჭამელია და ხორცის მოხმარება არსობრივია 

დაბალანსებული დიეტისათვის. ამასთან, კრიტიკოსები თვლიან, რომ მცენარეულ დიეტებს 

ზოგიერთი მნიშვნელოვანი საკვები ნივთიერება აკლია, რაც მას გამოსადეგად აქცევს მხოლოდ 

დროის მოკლე მონაკვეთებზე. თანამედროვე საზოგადოებაში მცენარეული დიეტების გავრცელებას 

დიდად შეუწყო ხელი მცენარეულ დიეტებზე გაზრდილმა ხელმისაწვდომობამ და ადამიანთა 

ცნობიერების გაზრდამ იმ მავნე გავლენის შესახებ, რომელსაც ახდენს მესაქონლეობა დედამიწაზე.  

ტექსტიდან გამომდინარე, რომელი მსჯელობაა ფაქტი და არა მოსაზრება? 

ა) არაერთი ადამიანი მცენარეულ დიეტას ცხოველთა კეთილდღეობის, გარემოსდაცვითი თუ 

პირადი ჯანმრთელობის გაუმჯობესების მოტივებით მისდევს; 

ბ) მცენარეული დიეტები ზოგიერთ ისეთ ნივთიერებას არის მოკლებული, რაც ორგანიზმს 

აუცილებლად ესაჭიროება; 

გ) მცენარეული დიეტა ძალიან მრავალფეროვანი შეიძლება იყოს და ის სავსებით ამარაგებს ადამიანს 

საჭირო ნივთიერებებით; 

დ)  ადამიანი ხორცის მჭამელია, რაც იმას ნიშნავს, რომ ის ვალდებულია ხორცი ჭამოს, რადგან მისი 

ჯანმრთელობისათვის აუცილებელია. 

 

 

 

 



26 
 

(1) 21. გაეცანით ტექსტს და უპასუხეთ კითხვას:  

,,აბსოლუტური მონარქია, რომელიც ზოგიერთი ადამიანის მიერ მსოფლიოში ერთადერთ მმართველობად 

მიიჩნევა, შეუსაბამოა სამოქალაქო საზოგადოებასთან, და, შესაბამისად, საერთოდ ვერ იქნება სამოქალაქო 

მმართველობის ფორმა. 

სამოქალაქო საზოგადოების მიზანი არის ის, რომ თავიდან აიცილოს და აღმოფხვრას ბუნებითი 

მდგომარეობის ის შეუსაბამობები, რომლებიც გამომდინარეობს იქიდან, რომ ადამიანი საკუთარი თავის 

მსაჯულია. [სამოქალაქო საზოგადოება ამ მიზანს ესწრაფვის] იმით, რომ ქმნის აღიარებულ ხელისუფლებას, 

რომლისადმი მიმართვაც ყველას შეუძლია ზარალისა თუ კონფლიქტის შემთხვევაში და ვისი მორჩილებაც 

საზოგადოების ყველა წევრს ევალება.  

სადაც კი ადამიანებს არ ჰყავთ ისეთი ხელისუფლება, რომელსაც საჩივრით მიმართავდნენ და გადაჭრიდნენ 

ერთმანეთში დაპირისპირებას, იქ ეს ადამიანები ჯერ კიდევ ბუნებით მდგომარეობაში იმყოფებიან. და ასევეა 

ყველა აბსოლუტური ძალაუფლების მქონე მთავარი იმათთან მიმართებაში, ვინც მის დაქვემდებარებაშია. 

ვინაიდან ის თავად ფლობს ყოველგვარ ძალაუფლებას, როგორც საკანონმდებლოს, ასევე აღმასრულებელს, 

ამიტომ მსაჯულიც აღარ არსებობს, და არავის შეუძლია რომელიმე ინსტანციაში საჩივრის შეტანა, სადაც განაჩენს 

სამართლიანად, მიუკერძოებლად და ძალმოსილად გამოიტანდნენ, და სადაც მოსალოდნელი იქნებოდა 

მთავრის ქმედებით ან მისი განკარგულებით გამოწვეული ზარალის კომპენსაცია და არამართლზომიერი 

ქმედებისაგან დახსნა.“ 

ჯონ ლოკი, „მეორე ტრაქტატი სამოქალაქო მმართველობაზე“. 

ტექსტიდან გამომდინარე, რომელი მსჯელობაა მართებული?  

ა) სამართლიანობის აღსრულებაში ადამიანებს ზებუნებრივი ძალები ეხმარებიან; 

ბ) სამოქალაქო მმართველობის ფორმასთან სრულ შესაბამისობაშია აბსოლუტური მონარქია;  

გ) ბუნებითი მდგომარეობა ისეთი მდგომარეობაა, სადაც არ არსებობს სამართლის აღსრულების 

ეფექტიანი მექანიზმები; 

დ) კანონი ეხება ყველა მოქალაქეს, გარდა ხელისუფალისა, რომლის პირველადი ამოცანაც ამ 

კანონის აღსრულებაა. 

 

 

 

 



28 
 

 

 

 

 

 

 

 

 

 

 

 

 

 

ინსტრუქცია 

რუკის ანალიზი (№22-24) 

დავალებაში მოცემულია მსოფლიო რუკა, რომელიც ასახავს 2022 წელს საშუალო წლიურ 

შემოსავალს ქვეყნების მიხედვით. მას ახლავს სამი კითხვა არჩევითი პასუხებით. რუკის 

ანალიზის საფუძველზე უპასუხეთ კითხვებს.  

(1) 22. რუკის მონაცემებიდან გამომდინარე, საშუალო წლიური შემოსავლის მაჩვენებელი: 

ა) გერმანიაში უფრო დაბალია, ვიდრე მონღოლეთში; 

ბ) მექსიკაში უფრო მაღალია, ვიდრე ავსტრალიაში; 

გ) სამხრეთ აფრიკაში უფრო მაღალია, ვიდრე ინდოეთში; 

დ) ნორვეგიაში უფრო დაბალია, ვიდრე ირანში. 

(1) 23. რუკის მონაცემებიდან გამომდინარე, რომელ ჩამონათვალშია დალაგებული ქვეყნები   

საშუალო წლიური შემოსავლის მაჩვენებლის კლების მიხედვით? 

ა) არგენტინა, მადაგასკარი, ფინეთი; 

ბ) ეგვიპტე, ყაზახეთი, საუდის არაბეთი; 

გ) კანადა, ბრაზილია, ალჟირი; 

დ) ა.შ.შ., რუსეთი, დიდი ბრიტანეთი.  

(1) 24. რუკის მონაცემებიდან გამომდინარე, რომელი მსჯელობაა მართებული? 

ა) საშუალო წლიური შემოსავალი აფრიკის კონტინენტზე უფრო მაღალია, ვიდრე ჩრდილოეთ 

ამერიკის კონტინენტზე;  

ბ)  საშუალო წლიური შემოსავალი ცენტრალური ევროპის ქვეყნებში უფრო დაბალია, ვიდრე 

აღმოსავლეთ  ევროპის ქვეყნებში;  

გ) სკანდინავიის ქვეყნებში საშუალო წლიური შემოსავალი უფრო მაღალია, ვიდრე სამხრეთ 

ამერიკის ქვეყნებში;  

დ) ავსტრალიასა და ოკეანეთში საშუალო წლიური შემოსავალი უფრო დაბალია, ვიდრე   აზიის 

აღმოსავლეთ ნაწილში.   

ინსტრუქცია 

შესაბამისობის დადგენა (№25) 

დავალებაში ორ სვეტად მოცემულია სხვადასხვა ტიპის ჩამონათვალი. დაადგინეთ 

შესაბამისობა ამ ორ სვეტში წარმოდგენილ ინფორმაციას შორის.  პასუხების გამეორება 

შესაძლებელია. პასუხები ჩაწერეთ პასუხების ფურცელზე მოცემულ ცხრილში. 

გაითვალისწინეთ, რომ უჯრაში იწერება მხოლოდ არჩეული პასუხის შესაბამისი ციფრი.  

დავალების მაქსიმალური ქულაა 2.  

(2) 25.  შეუსაბამეთ II სვეტში მოცემული ქცევითი მოდელები I სვეტში მოცემულ მახასიათებლებს:  

 

 

I. ქცევის მახასიათებლები 

 

II. ქცევის მოდელები 

ა) სხვა ადამიანების ხარჯზე საკუთარი თავის დამკვიდრება.     

 

 

1. პასიური 

 

2. აგრესიული 

 

3. თავდაჯერებული 
  

ბ) წარუმატებლობაში მუდმივად საკუთარი თავის დადანაშაულება და   

გარემო ფაქტორების უგულებელყოფა. 

გ) როგორც საკუთარი, ასევე სხვათა ინტერესების პატივისცემა, 

გათვალისწინება.  

დ) სხვა ადამიანთა გავლენის ქვეშ ყოფნა.     

ე) სხვებთან მიმართებაში მტკიცე და ამავდროულად კეთილმოსურნე 

პოზიციის დაჭერა. 

ინსტრუქცია 

შეცდომის გასწორება (№26) 

დავალებაში მოცემულია ტექსტი, რომელშიც დაშვებულია ფაქტობრივი შეცდომები 

(თარიღი, ტერმინი, სახელი და სხვ). იპოვეთ და გაასწორეთ ისინი. ნაპოვნი შეცდომა და მისი 

გასწორებული ვარიანტი ჩაწერეთ პასუხების ფურცელზე მოცემულ ცხრილში. 

გაითვალისწინეთ, ყოველი ნაპოვნი შეცდომა, მის გასწორებულ ვარიანტთან ერთად, 1 

ქულით ფასდება. დავალების მაქსიმალური ქულაა 11. 

დავალება N 26   

დემოკრატიული სახელმწიფო და არჩევნები 

დემოკრატიული მმართველობა დასაბამს იღებს ძველ რომში და მისი ძირითადი არსი ცნობილი ამერიკელი 

პოლიტიკური მოღვაწის, აბრაამ ლინკოლნის სიტყვებით შეგვიძლია შემდეგნაირად გადმოვცეთ: „დემოკრატია 

ხალხის მმართველობაა, ხალხის მიერ და ხალხისთვის.“ თანამედროვე გაგებით დემოკრატიამ ევროპაში 1783 

წლის საფრანგეთის რევოლუციის შემდეგ დაიწყო განვითარება. დემოკრატიულ სახელმწიფოში მთავრობის 

ძალაუფლების საფუძველს პარტიის ნება წარმოადგენს, განსხვავებით ავტოკრატიისაგან, რომელიც ერთი პირის 

შეუზღუდავ ძალაუფლებას გულისხმობს.  

 ადამიანის უფლებათა საყოველთაო კონვენციის თანახმად, ყველა ადამიანს აქვს უფლება მონაწილეობა 

მიიღოს თავისი ქვეყნის მართვა-გამგეობაში უშუალოდ, ან მის მიერ თავისუფლად არჩეულ წარმომადგენელთა 

მეშვეობით. არჩევნებში მონაწილეობის მიღება მოქალაქის კულტურული უფლებაა, რომელიც საყოველთაო და 

თანასწორ პირობებში უნდა ტარდებოდეს. 

თანამედროვე დემოკრატიულ სახელმწიფოებში მნიშვნელოვანი გადაწყვეტილებები მრავალმხრივი 

განხილვისა და მსჯელობის საფუძველზე მიიღება. სწორედ ამიტომ მნიშვნელოვანია ქვეყანაში პოლიტიკური 

ნეპოტიზმის, ანუ მოსაზრებათა მრავალფეროვნების არსებობა.  

გადასვლა ტექსტის მეორე გვერდზე 

საქართველოში არჩევნების, რეფერენდუმისა და პლებისციტის მომზადებასა და ჩატარებასთან 

დაკავშირებულ წესებს საქართველოს საარჩევნო პეტიცია აწესრიგებს. აღნიშნულ დოკუმენტში გამოყოფილია 

არჩევნების, რეფერენდუმისა და პლებისციტის ჩატარების ძირითადი პრინციპები: მონაწილეობის საყოველთაო 

უფლება, თანასწორი საარჩევნო უფლება, პირდაპირი საარჩევნო უფლება. მაგალითად, ის, რომ ერთი და იმავე 

საარჩევნო ოლქის ყველა ამომრჩეველს ხმათა თანაბარი რაოდენობა აქვს, მიუთითებს არჩევნებში 

საყოველთაობის პრინციპის დაცვას. საქართველოს საარჩევნო ადმინისტრაციის უმაღლესი ორგანოა 

ცენტრალური საარჩევნო კომისია, რომელიც თავისი უფლებამოსილების ფარგლებში ხელმძღვანელობს და 

აკონტროლებს ყველა დონის საარჩევნო კომისიებს და უზრუნველყოფს საქართველოს ტერიტორიაზე 

არჩევნების ჩატარებას.  

საქართველოს ისტორიაში პირველი მრავალპარტიული არჩევნები 1987 წლის ოქტომბერში ჩატარდა. 1991 

წლის 9 აპრილს უზენაესი საბჭოს რიგგარეშე სხდომაზე მიღებულ იქნა საქართველოს სახელმწიფოებრივი 

დამოუკიდებლობის აღდგენის აქტი. 1995 წლის 24 აგვისტოს საქართველოს აღმასრულებელმა ორგანომ მიიღო 

კონსტიტუცია. აღნიშნული კონსტიტუციის საფუძველზე საქართველოს პოლიტიკური წყობილების ფორმად 

დემოკრატიული მონარქია გამოცხადდა.  

  

 

 

დაბრუნება ტექსტის პირველ გვერდზე 

ინსტრუქცია 

სასკოლო პროექტი (№27) 

დავალებაში მოცემულია პროექტის არასრული მონახაზი (აღწერილია პრობლემა და 

განსაზღვრულია პროექტის მიზანი). დაწერეთ ორი განსხვავებული ამოცანა და მათი  

განხორციელების გზები. გაითვალისწინეთ, ამოცანები უნდა შეესაბამებოდეს აღწერილ 

პრობლემასა და პროექტის მიზანს. დავალების მაქსიმალური ქულაა  4. 

დავალება N 27   

პრობლემის აღწერა/სიტუაციის ანალიზი:  

საქართველოს კონსტიტუციის მიხედვით, საქართველოს მოქალაქეთა ურყევი ნებაა, ქვეყანაში დამკვიდრდეს 

დემოკრატიული საზოგადოებრივი წესწყობილება. მიუხედავად ამისა, მძიმე საბჭოთა წარსულისა და თანამედროვეობაში 

არსებული გამოწვევების გამო ქვეყანაში ხშირად ისეთი ტიპის პროპაგანდა მიმდინარეობს, რომელიც დემოკრატიული 

მმართველობის უპირატესობებს ეჭვქვეშ აყენებს. ნეგატიური პროპაგანდის შედეგები თქვენს სასკოლო თემზეც აისახა.  

პროექტის მიზანი:  

დემოკრატიული მმართველობის შესახებ მოსწავლეებში პოზიტიური განწყობების ჩამოყალიბება. 

ამოცანები:                                         (დაწერეთ კონკრეტული მიმართულებები პროექტით დასახული მიზნის მისაღწევად) 

I ამოცანა:  

 

II ამოცანა:  

 

განხორციელების გზები:                 (დაწერეთ კონკრეტული ნაბიჯები, აქტივობები დასახული ამოცანების გადასაჭრელად) 
I ამოცანის განხორციელების გზა: 

 

II ამოცანის განხორციელების გზა: 

ინსტრუქცია 

ილუსტრაციის ანალიზი (№28) 

გაეცანით  დავალებაში მოცემულ ილუსტრაციას. გააანალიზეთ იგი და უპასუხეთ კითხვებს. 

პასუხი ჩაწერეთ პასუხების ფურცელზე შესაბამის ადგილას. დავალების მაქსიმალური ქულაა  4. 

დავალება N 28  

 

 

 

(1) 28.1 იმსჯელეთ, რა პრობლემას ასახავს 

მოცემული ილუსტრაცია? 

 

(1)  28.2 იმსჯელეთ არგუმენტირებულად, 

რამდენად აქტუალურია აღნიშნული პრობლემა 

საქართველოში?   

 

(2)  28.3 განიხილეთ პრობლემის გამომწვევი 

მიზეზები. იმსჯელეთ სახელმწიფოს როლზე 

აღნიშნული პრობლემის მოსაგვარებლად.  

ინსტრუქცია 

არგუმენტირებული მსჯელობა (№29) 

გაეცანით სადისკუსიო თემას და დაასახელეთ არგუმენტები. გაითვალისწინეთ, თითოეული 

არგუმენტი უნდა იყოს არსებითად დამოუკიდებელი, კონკრეტული, ნათლად 

ჩამოყალიბებული, ხოლო აზრი - დასრულებული. პასუხი ჩაწერეთ პასუხების ფურცელზე 

შესაბამის ადგილას. დავალების მაქსიმალური ქულაა  4. 

დავალება №29  

 

თანამედროვე სამყაროში ძალიან მწვავედ დგას სოციალურ ქსელებში ე. წ. ყალბი ინფორმაციის 

გავრცელების საკითხი. არსებობს მოსაზრება, რომ სოციალური მედია მთავრობამ უნდა 

დაარეგულიროს და დაიცვას მოქალაქეები ყალბი ინფორმაციის მიღებისაგან.     

 

A.  დაასახელეთ მთავრობის მიერ სოციალური ქსელების კონტროლის მომხრეთა ორი, ერთმანეთისაგან 

დამოუკიდებელი არგუმენტი. 

 

B.  დაასახელეთ მთავრობის მიერ სოციალური ქსელების კონტროლის მოწინააღმდეგეთა ორი, 

ერთმანეთისაგან დამოუკიდებელი არგუმენტი. 

ინსტრუქცია 

წყაროს ანალიზი (№30) 

დავალებაში მოცემულია რამდენიმე წყარო, რომლებსაც ახლავს როგორც დავალებები 

არჩევითი პასუხებით, ასევე ღია კითხვები.  გაეცანით  მოცემულ წყაროებს და უპასუხეთ 

კითხვებს. პასუხი ჩაწერეთ პასუხების ფურცელზე შესაბამის ადგილას. დავალების 

მაქსიმალური ქულაა  11. 

დავალება N 30  

  

 

 

 

 

 

 

 

 

 

 

 

 

 

წყაროებზე გადასვლა:   2   3   4 დავალებებზე გადასვლა:   30.1   30.2   30.3-30.7 

   

წყარო N1 

 

საფრანგეთის მეფე ლუი XIV დე ბურბონი, 

რომელსაც მიაწერენ გამონათქვამს: „მე ვარ 

სახელმწიფო!“ 

წყარო N2 

„რესპუბლიკური მოწყობის ფორმა, პირველ რიგში, ემყარება საზოგადოების წევრების თავისუფლების 

პრინციპებს; მეორე მხრივ, ყველას დაქვემდებარებას ერთი საერთო კანონმდებლობისადმი; დაბოლოს, მათი, 

როგორც სახელმწიფოს მოქალაქეების თანასწორობის კანონს.  

დესპოტიზმის დროს სახელმწიფო თვითნებურად ახორციელებს მის მიერვე დადგენილ კანონებს. ასეთ 

დროს საზოგადოებრივი ნება მმართველის მიერ განიხილება, როგორც საკუთარი ინდივიდუალური ნება.  

იმისათვის, რომ მმართველობის ფორმა შესაბამისობაში იყოს სამართლის ცნებასთან, საჭიროა, რომ ის 

წარმომადგენლობით სისტემას მოიცავდეს. ეს ერთადერთი სისტემაა, რომლის წიაღშიც შესაძლებელია 

რესპუბლიკური მმართველობის ფორმის არსებობა და რომლის გარეშეც მმართველობა დესპოტური და 

ძალადობრივია.“ 

 

,,მარადიული მშვიდობისაკენ“,  იმანუელ კანტი, 1724-1804 წლები.    

წყაროებზე გადასვლა:   1   3   4  დავალებებზე გადასვლა:   30.1   30.2   30.3-30.7 

წყარო N3 

„მოქალაქეთა პოლიტიკური თავისუფლება გონის სიმშვიდეა, რომელიც მომდინარეობს იმ შეხედულებიდან, 

რომელიც თითო ადამიანს საკუთარი უსაფრთხოების შესახებ გააჩნია. ამ თავისუფლების ფლობისთვის, 

აუცილებელია მმართველობა ისე იყოს მოწყობილი, რომ ერთ ადამიანს მეორის არ ეშინოდეს. როდესაც 

საკანონმდებლო და აღმასრულებელი ძალაუფლება ერთ პიროვნებაშია, ან მაგისტრატთა ერთ ჯგუფშია 

გაერთიანებული, თავისუფლება ვერ იარსებებს; ვინაიდან შეიძლება გაჩნდეს შიში, რომ მონარქი თუ სენატი 

ტირანულ კანონებს შემოიღებს, რომელთაც ტირანულადვე აღასრულებს. ასევე, არ არსებობს თავისუფლება, თუკი 

სასამართლო ძალაუფლება გამიჯნული არ არის საკანონმდებლო და აღმასრულებელისაგან. სადაც ის ერთიანდება 

საკანონმდებლოსთან, მოქალაქეთა სიცოცხლე და თავისუფლება თვითნებურ კონტროლს დაექვემდებარება; 

რამეთუ ასეთ დროს მოსამართლე იქნებოდა კანონმდებელიც. სადაც ის ერთიანდება აღმასრულებელ 

ძალაუფლებასთან, მოსამართლემ შეიძლება ძალადობით და ძალდატანებით იმოქმედოს. ყველაფერი 

დასრულდება იქ, სადაც ერთი და იგივე ადამიანი, ან ორგანო, იქნებიან ესენი დიდგვაროვნები თუ უბრალო ხალხი, 

ამ სამ ძალაუფლებას (კანონის მიღების, საჯარო დადგენილებების აღსრულებისა და ინდივიდების ქმედებების 

განხილვის) ერთიანად ფლობს.“ 

,,კანონთა გონი”, შარლ ლუი დე მონტესკიე, 1689-1755 წლები. 

 

წყაროებზე გადასვლა:   1   2   4  დავალებებზე გადასვლა:   30.1   30.2   30.3-30.7 

წყარო N4 
„იმისთვის, რომ მონარქიული ან დესპოტური მთავრობა მყარი იყოს, საჭირო არ არის დიდი პატიოსნება. 

მონარქიულ სახელმწიფოში ყველაფერს აკეთებს და განსაზღვრავს კანონთა ძალა, ხოლო დესპოტურ სახელმწიფოში 

- ხელმწიფის მუდამ შემართული ხელი. მაგრამ სახალხო სახელმწიფო საჭიროებს დამატებით მამოძრავებელს, ეს 

მამოძრავებელი კი ქველობაა.  

ჩემ მიერ ნათქვამი დასტურდება ისტორიული მონაცემების მთელი ერთობლიობით და სავსებით ესადაგება საგანთა 

ბუნებას. რადგან ცხადია, რომ მონარქიაში, რომელშიც პიროვნება აიძულებს სხვებს, დაიცვან კანონები, საკუთარ 

თავს კანონებზე მაღლა მდგომად თვლის, ნაკლებადაა საჭირო ქველობა, ვიდრე სახალხო მმართველობაში, სადაც 

პიროვნება, რომელიც სხვებს აიძულებს კანონების დაცვას, გრძნობს, რომ თვითონაც ექვემდებარება მათ და მათი 

ტვირთი აწევს.  

ასევე ნათელია, რომ მონარქს, რომელიც ბოროტი რჩევით ან დაუდევრობით ყურადღებას აღარ აქცევს კანონთა 

განხორციელებას, ადვილად შეუძლია ამისაგან წარმოშობილი ბოროტების გაქარწყლება. საკმარისია მან შეცვალოს 

საბჭო ან თვითონ გამოასწოროს თავისი დაუდევრობა. მაგრამ როცა კანონებს აღარ იცავენ სახალხო რესპუბლიკაში, 

ეს უკვე სახელმწიფოს დაღუპვის მომასწავებელია, ვინაიდან ამ ბოროტების მიზეზი მხოლოდ და მხოლოდ 

რესპუბლიკის ხრწნა შეიძლება იყოს.“ 

,,კანონთა გონი”, შარლ ლუი დე მონტესკიე, 1689-1755 წლები. 

 

წყაროებზე გადასვლა:   1   2   3 დავალებებზე გადასვლა:   30.1   30.2   30.3-30.7 

(1) 30.1 იმანუელ კანტის ტექსტის მიხედვით: 

ა) წარმომადგენლობითობის პრინციპი არ იცავს საზოგადოებას ტირანიისაგან;  

ბ) რესპუბლიკური მმართველობა ეფუძნება თავისუფლებასა და თანასწორობას; 

გ) რესპუბლიკური მმართველობა თავისი არსით შესაბამისობაშია ტირანიასა და 

დესპოტიზმთან;  

დ) სახელმწიფო მმართველობისას მმართველმა უნდა გაითვალისწინოს საკუთარი 

ინდივიდუალური ნება. 

(1) 30.2 N3 წყაროს მიხედვით: 

ა) მოსამართლემ შეიძლება ძალადობას მიმართოს, თუკი ამას განსახილველი საქმის სირთულე 

მოითხოვს; 

ბ) მოქალაქეთა პოლიტიკური თავისუფლება მხოლოდ მათი უსაფრთხოების დაცვის გზით 

მიიღწევა; 

გ) აღმასრულებელი და საკანონმდებლო ხელისუფლების გაერთიანება ისეთი პრობლემური არ 

არის, როგორიც აღმასრულებელი და სასამართლო ხელისუფლების გაერთიანება; 

დ) თუკი მოქალაქეთა თავისუფლება კონტროლს არ დაექვემდებარება, შესაძლოა ამან ქვეყანაში 

ტირანიის დამკვიდრება გამოიწვიოს. 

(2) 30.3 რა ჰქვია დემოკრატიულ პრინციპს, რომლის არსებობის აუცილებლობაზე საუბრობს მონტესკიე N3 

წყაროში? რა სარგებელი მოაქვს ამ პრინციპს?  

(2) 30.4 N4 წყაროს მიხედვით, რატომ არის სახალხო მმართველობისათვის დამახასიათებელი „ქველობა“ და 

რატომ არის კანონთა დაცვა ამ ტიპის მმართველობისათვის გადამწყვეტი მნიშვნელობის მატარებელი? 

(2) 30.5 დაასახელეთ ორი პრობლემა, რომლებსაც იწვევს სახელმწიფოსა და ერთი ადამიანისა თუ ადამიანთა 

ჯგუფის ერთმანეთთან გაიგივება.  

(2) 30.6 დაასახელეთ ის პრინციპები, რომლებზეც იმანუელ კანტის მიხედვით რესპუბლიკური მმართველობა 

არის დაფუძნებული. იმსჯელეთ, რატომ არის წარმომადგენლობითობის პრინციპს მოკლებული 

ხელისუფლება დესპოტური. 

(1) 30.7 წყაროების დახმარებით იმსჯელეთ, რა გავლენა იქონია საბჭოთა რეჟიმმა საქართველოში თანამედროვე 

რესპუბლიკური მმართველობის ჩამოყალიბების პროცესზე.  

დავალებებზე გადასვლა:   30.1   30.2 

